
Annotatsiya 

Pedagogikada oʻqitish jarayonidagi zamonaviy taʼlim mazmuni umuminsoniy va milliy tajribalar uygʻunligini 
taqozo etadi. Taʼlimiy, tarviyaviy va rivojlantiruvchi maqsadlarni oʻquvchilarda oʻziga xos individual tartibdagi faoliyatlarga 
oid omillar tahlil qilinadi. Pedagogik takt va texnika oʻquv sharoitlarida juda xilma-xil masalalarni aniq, tezkor va samarali 
hal qilish paytida oʻquvchilarga taʼsir koʻrsatishning muhim vositasi sifatida muhim rol oʻynashi maqolada atroflicha 
yoritilgan. 

Аннотация 
Значение современного обучения в процессе обучения педагогики требует соответствие 

общэчеловеческой и националной практики. Образователныэ, воспитателныэ и развивающие сели 
внедряются толко после анализа их индивидуалных черт. В стате всесторонно освещэно как чётко, 
оперативно и эффективно решит различныэ задачи со учениками в техническо-учебных средах и условиях 
педагогического такта. 

Abstract 
The importance of modern teaching in the process of teaching pedagogy requires the conformity of universal 

and national practice. Educational, educational and developmental objectives are implemented only after the analysis of 
their individual traits. The article fully describes how to solve the various tasks with the students in the technical and 
educational environments and the conditions of the pedagogical tactic in a clear, prompt and effective manner. 

 
Kalit soʻzlar: umuminsoniy, maʼnaviy qadriyatlar; mehnatsevarlik, omilkorlik, mutlaqo toza nutq, kasb tanlash 

ishlab chiqarish taʼlimi, halollik, kamtarlik, individual psixologik xususiyat, ijodiy yondashuv, pedagogik takt, shaxsiy 
maʼsuliyat. 

Ключевые слова: общэчеловеческие и духовныэ сенности, трудолюбие, фактор, совершенно чистая 
реч, выбор профессии, производственное образование, честност, скромност, индивидулно-психологическое 
свойство, творческий подход, педагогический такт, личная ответственност. 

Key words: universal human and spiritual values, Anotol France, hard work, a factor, quite clear speech, choice 
of profession, industrial education, honesty, modesty, individual psychological quality, creativity, pedagogical tact, 
personal responsibility. 

 
KIRISH 

Oʻzbekiston Respublikasi Prezidenti Shavkat Mirziyoyev Oliy Majlis palatalarining qoʻshma 
majlisidagi nutqida ta’kidlaganidek, “Yoshlarimiz haqli ravishda Vatanimizning kelajagi uchun 
javobgarlikni zimmasiga olishga qodir boʻlgan, bugungi va ertangi kunimizning xal etuvchi kuchiga 
aylanib borayotgani barchamizga gʻurur va iftixor bagʻishlaydi. Bu sohada olib borayotgan keng 
miqyosli ishlarimizni, xususan, taʼlim-tarbiya boʻyicha qabul qilingan umummilliy dasturlarimizni 
mantiqiy yakuniga yetkazishimiz zarur”[1, 13].  

Bugungi rivojlangan taʼlim tizimi jarayonida oʻquvchilarda fikr uygʻotish pedagog-
oʻqituvchilardan katta kuch va mahoratni talab etadi. 

Inson faoliyatining eng asosiy birlamchi turi mehnat, atrof-muhitni oʻzlashtirish, bunyod etish 
orqali ham ijtimoiy, ham shaxsiy ehtiyojlarini qondiradi. Shuning uchun ham mehnatga murakkab 
ijtimoiy hodisalar sifatida qaraladi va talqin qilinadi. 

Maʼlumki, har qanday taʼlim muassasalari ishining maqsadlari bir-birini taqozo etuvchi 
maqsadlarni va uzviy aloqador: taʼlimiy, tarviyaviy va rivojlantiruvchi maqsadlarni koʻzda tutadi. 

TADQIQOT USULLARI 
Tadqiqot jarayonida tarixiylik tamoyili, qiyosiy tahlil, tizimlashtirish, tasniflash, muammoviy-

xronologik hamda fanlararo yondashuv kabi usullardan foydalanilgan. 

ADABIYOTLAR TAHLILI 
Ijtimoiy taraqqiyotning turli bosqichlarida taʼlim jarayonini samarali tashkil etish, uning 

izchilligi va uzluksizligini taʼminlashga erishish masalalari yetuk mutafakkirlar hamda ilgʻor 
pedagoglarning diqqat eʼtiborlarini jalb etib kelgan. Yosh avlod taʼlim tarbiyasini tashkil etishning 
ushbu jihatlari oʻz davrida Abu Ali Ibn Sino, Abu Rayxon Beruniy, Abu Nasr Farobiy, Mirzo 
Ulugʻbek, Abdulla Avloniy, Isʼhoqxon Ibrat, Saidrasul Aziziy, Mahmudxoʻja Behbudiy, Abduqodir 
Shakuriy, Sadriddin Ayniy, Fitrat, Munavvarqori Abdurashidxonov kabilar taʼlim texnologiyalarini 
oʻzgartirishga katta hissa qoʻshdilar. 

Zamonaviy pedagogik texnologiyalarni amaliyotga joriy qilish borasida I.Ibragimov, 
J.Yoʻldoshev, U.Yoʻldoshev, U.Nishonaliyev, S.Nishonova, M.Ochilov, N.Saidahmedov, 
C.Usmonov, J.Tolipova, Oʻ.Tolipov, M.X.Usmonovboyeva, Sh.Sh.Abdullayeva, O.Abdukuddusov, 
B.Adizov, Sh.Baratov, X.Aliqulov, F.Babashev va boshqalar samarali tadqiqotlar olib bormoqdalar. 

AMALIY NATIJALAR VA MUHOKAMALAR 
Toʻgʻri fikrlash yaratuvchilik omilidir. Shuning uchun ham “... pedagogikada oʻqitish jarayoni 

ikki tomonlama: oʻquvchi tomonidan bajariladigan oʻquv va oʻqituvchining oʻrgatuvchanlik faoliyati 
yigʻindisidan iborat. Bu qoidani inkor qilmay, zamonaviy taʼlim mazmuni umuminsoniy va milliy 
tajribalar uygʻunligini taqozo etadi”[2,266]. 

Bugungi kunda har tomonlama yetuk, barkamol avlodni yetishtirishda mehnat tarbiyasining 
roli beqiyosdir. Mehnat tarbiyasi shaxsni har tomonlama rivojlantirishning ajralmas qismi 
hisoblanadi. Shuningdek, bolaning har jihatdan shakllantirish vositasi, uning shaxs sifatida 
ulgʻayish omili hamdir. Fransuz adibi Anatol Frans: “Eng yaxshi axloqiy va estetik dori - mehnat”,[2, 
266] - degan fikrni oʻz qarashlarida ilgari surgan. 

Bolaning dunyo haqidagi, olamning rivojlanish qonuniyatlari, insoniy munosabatlar 
borasidagi oʻziga xosliklar, axloq tamoyillari, goʻzallik haqidagi tushunchalarini kengaytirishga 
xizmat qiladi. Bu – tom maʼnoda mafkuraviy tarbiyaning asosi, poydevoridir. Shuning uchun 
mafkurasiz insho, mafkurasiz guruh, millat, xalq, jamiyat boʻlishi mumkin emas[3, 27].” 

Yoshlar mehnatining mazmuni davlat oldida, ijtimoiy siyosiy va iqtisodiy vazifalar, viloyat va 
tumanlar, maʼmuriy hududlardagi kadrlarga boʻlgan ehtiyoj, oʻquv yurtlarining ichki imkoniyatlari va 
talablari asosida belgilanadi. Avvalo, oʻquv-yoshlar taʼlim olish jarayonida mehnat haqida dastlabki 
bilim va tasavvurga ega boʻladi. Oʻqish ham mehnat ekanligi tushunib yetadilar. Bu esa ijtimoiy 
muhitda har qachongidan ham dolzarb masalalardan biri boʻlib kelmoqda. 

Mehnat jamoalari inson umrining asosiy qismi oʻtadigan, uning tafakkuri, hayotga 
munosabati shakllanadigan ijtimoiy-maʼnaviy muhitdir. Ular kishida jamoa ruhi, mehnatsevarlik, 
omilkorlik, adolat tushunchasi, mehr-oqibat tuygʻularini tarbiyalaydigan oʻzga xos maskan boʻlib 
hisoblanadi. Kasb tanlash jiddiy va masʼuliyatli ishdir[4, 173]. 

Kasb tashlashga yoʻnaltirishda bolalar ijodini oʻrganishda maktab oʻquvchilarining oʻziga xos 
individual tartibdagi faoliyatlariga oid omillar tahlil qilinib, muayyan xulosalarga kelinadi. Bunda 
oʻquvchilarning turli yozma daftarlari, tutgan kundaliklari, yozgan xatlari, sheʼr va hikoyalari, hayotiy 
rejalari, insholari, turli xil yozma hisobotlari ularning dunyoqarashi va maʼnaviyatlarini oʻrganish 
uchun manba boʻlib xizmat qiladi. 

“...Narsalarni tabiiy nusʼhalari orqali hayolan tasavvur etish qiyinligidan, ular uni tasavvur 
etmay, oʻsha narsa haqiqatan ularga qanday namoyon boʻlsa, shunday tasavvur etadilar va idrok 
qiladilar. Agarda hayolan tasavvur etilayotgan narsaning mohiyati uning haqiqiy mavjudligi boʻyicha 
tushunilsa ham bu ish juda qiyinchilik bilan roʻy beradi, bunday fikr, bilish, idrok etish usuli 
faqatgina nazariy fanlarni bilgan odamlargagina taalluqli emas.  

Inson, oʻzi va ruhiyati orasidagi hamda oʻzi va boshqa birov orasidagi mavjud narsani tadqiq 
etishda bor imkoniyatni ishlatib muntazam ravishda mashq qilib turishi kerak. 

Buni u haqiqat vositalarini egallashda sabot bilan yo oʻqitish va murabbiylik usullari yoki 
bahs va himoya usullari bilan amalga oshirishi zarur. Ushbu sanʼat tufayli erishilgan qobiliyat 
"mantiqiy qobiliyat" deb ataladi”[5, 35].. 

Mazkur uslub orqali oʻquvchilar orasidagi isteʼdodli, iqtidorli yoshlarni aniqlab, ular bilan 
alohida ish olib boriladi. Bun jarayonda asosiy vazifa va masʼuliyat oʻqituvchi-pedagog zimmasiga 
tushadi. Har bir oʻqituvchining oʻz ish faoliyatiga ijodiy yondashuvi jamiyat hayotidagi oʻzgarishlar, 
yangiliklarni tezda ilgʻay bilishi, fan yangiliklarini oʻrganib, oʻquv jarayonida qoʻllashi bilan 
ifodalanadi.  

Oʻquv jarayonini tashkil etish va dars berish uslubini tanlaganda mutaxassis tayyorlash 
bilan birga, yoshlarga yetuklik, axloqan poklik, vatanparvarlik, baynalminalchilik ruhini ham 
singdirish zarurligini yoddan chiqarmaslik kerak. Oʻqituvchining shaxsi, psixologik sifatlari, nazariy 
va metodik jihatdan tayyorgarlik darajasi dars berish metodiga katta taʼsir koʻrsatadi.  

Dars berish metodlarining samaradorligi haqida fikr yuritilar ekan, oʻqituvchining shaxsiy 
sifatlaridan uning ilmiy-uslubiy tayyorgarlii darajasini ajratib boʻlmaydi[6, 35]. 

Oʻqituvchi-pedagog tarbiya va taʼlim uslublarini mukammal egallab olishi, taʼlimning xilma-xil 
va eng samarali uslublarini koʻllanishi, buyum haqida qiziqarli soʻzlabgina qolmasdan, balki oʻz 
mahoratini koʻrsata bilishi ham lozim. Muntazam ravishda oʻquvchilarning oʻzlashtirishini va 
ularning oʻquv mashgʻulotlariga munosabatini, umumiy kamoloti, xulk-atvor qoidalarini bajarishlarini 
kuzatish; oʻquvchilarda ijtimoiy hodisalarga qiziqish uygʻotish, burch va masʼuliyat, haqqoniylik, 
kamtarlik hislatlari, irodaviy sifatlarni tarbiyalash; oʻquvchilarning moddiy turmush sharoitlarini 
oʻrganish pedagog uchun juda muhim. Pedagog bu kuzatishlarni yozib borishi oʻquvchilarning 
yaxshi va yomon hatti-harakatlarini ularni keltirib chiqaradi deb tahmin qilinadigan sabablarni qayd 
qilib qoʻyishi, shuningdek har bir oʻquvchiga taʼlim va tarbiya berishni yaxshilash choralarini koʻrishi 
zarur. Har bir oʻquvchiga pedagogik tavsifnoma yozib berish oʻqituvchiga yuz bergan oʻzgarishlarni, 
oʻquvchilar taʼlim va tarbiyasidagi siljishlarni tahlil qilish, ulardagi ijobiy sifatlarni oʻstirishga 
koʻmaklashish imkonini beradi. 

Oʻqituvchilar oʻquvchilarga maʼlum bir kasbnigina (masalan, injener, muxandis, duradgor, 
chilangar va hokazo) oʻrgatib qolmaydi. Balki har tomonlama axloqiy, maʼnaviy, estetik va oʻz 
oʻrnida zamonaviy tarbiya ham beradi. Pedagogning shaxsiy namunasi, uning umumiy 
madaniyatlilik darajasi oʻquvchilarga juda katta taʼsir koʻrsatadi. Pedagogning oʻzi jamiyatimizning 
madaniyatli, bilimli, ilgʻor kishisi boʻlgan taqdirdagina taʼlim-tarbiya vazifalarni muvaffaqiyatli hal 
etishi mumkin. Pedagog oʻz kasbiga doir bilimlaridan tashqari yoshlarga qaysi kasb oʻrgatilishidan 
qatʼiy nazar, ularni hozir qiziqtirayotgan fan va texnikaning boshqa sohalariga oid maʼlumotlarni 
ham oʻzlashtirib olishi kerak.  

Pedagog adabiyot, sanʼat asarlari bilan tanish boʻlishi, jismoniy tarbiya va sport masalalarini 
tushunishi lozim. Pedagog madaniyatining baʼzi sifatlari: tashqi qiyofasi, nutq madaniyati, 
pedagogig takt va texnikasi yaxshi odatlari haqida toʻxtalib oʻtamiz. 

“Ukrain pedagogi A.S.Makarenkoni yozishicha, pedagog estetik jihatdan ifodali boʻlishi 
kerak. Pedagog batartiblik, saranjom va sarishtalikda namuna boʻlishi juda muhim. Yaxshi pedagog 
hunar oʻrgatish mashgʻulotlariga ham, oʻzining tashqi koʻrinishiga ham qattiq talabchan boʻladi. 
Darsda oʻnlab oʻquvchilarning oʻziga qarab turishini u hech qachon unutmaydi. Pedagogning nutqi 
ishonarli, ifodali va tushunarli boʻlishi kerak. Balandparvoz, dabdabali nutq odatda kishilarda 
ishonch hosil qilmaydi. Undan ham yomoni oʻquvchilar bunday nutqni tushunmaydilar. Quruq va 
ifodasiz tushuntirishlar ham yaxshi nuqson emas. Soʻzlash ohangi nutq madaniyatining muhim 
omilidir. Sekin, ravon soʻzlash ohangi har qanday fikrni isbot qilishda yordam beradi, ilbatta, 
serjahllik, asabiylik esa kishida salbiy taʼsirlarni keltirib chiqaradi. Darsda juda qattiq yoki haddan 
tashkari past ovozda gapirish yaramaydi”[7, 19]. 

Nosiriddin Tusiy oʻzining “Oʻqituvchilarni tarbiyalash toʻgʻrisida” asarida shunday deydi: 
“Oʻqituvchi munozaralarni olib borishda isbot qilishni bilishi, oʻz fikrlarining toʻgʻriligiga ishonishi, 
nutqi esa mutlaqo toza, jumlalari mantiqiy ifodalanadigan boʻlishi lozim. Oʻqituvchi nutqi hech 
qachon va hech qayerda zaharxandalik, qoʻpol yoki qattiq boʻlishi mumkin emas. Dars paytida 
oʻqituvchining oʻzini tuta olmasligi ishni buzishi mumkin”[8, 16]. 

Dars jarayonida har bir pedagog oʻquvchini tinglay olish, u berayotgan javobini boʻlmaslik, 
oʻz fikrini tugallay olish uning uchun juda muhim sanaladi. Pedagogik takt va texnika oʻquv 
sharoitlarida juda xilma-xil masalalarni aniq, tezkor va samarali hal qilish paytida oʻquvchilarga 
taʼsir koʻrsatishning muhim vositasidir. Pedagogik takt va texnika pedagog mahoratining 
belgilaridan biridir, deyish mumkin. Taʼlim-tarbiyaviy jarayonning sifatigina emas, balki 
pedagogning oʻquvchilar bilan uzaro munosabatlari, obroʻsi ham pedagogik takt va texnikaga 
bogʻliqligi barchamizga sir emas. Pedagogik takt va texnika, birinchidan, oʻquvchilar shaxsiga 
hurmat va ularga nisbatan talabchanlik, ikkinchidan, oʻquvchilarga nisbatan sezgirlik va 
mehribonlik, uchinchidan, oʻquvchilarga ishonch va ayni vaqtda faoliyatini muntazam ravishda 
nazorat qilib borishdir. 

Odatda qobiliyat insonga shaxsning barcha individual psixologik xususiyatlari kabi tabiat 
tomonidan tugʻma ravishda, tayyor holda berilmaydi, balki hayot davomida va faoliyat jarayonida 
shakllanadi. Ilmiy-psixologik tadqiqotlarda qobiliyatning tugʻmaligi nazariyasini inkor etib, uning 
nomaʼlum tabiiy omillar tomonidan azaliy belgilanishi tugʻrisidagi tasavvurlarga qattiq zarba beriladi. 
Lekin odatda har bir odam oʻzining faqat ehtiyojlari va qiziqishlari jihatidan bir-biridan farq qilmay, 
balki qobiliyatlari, isteʼdodlari jihatdan ham farq qiladi. Oʻqituvchi yoki ota-ona bolalarni kuzatar 
ekan, bu bola koʻproq mana bu sohaga qobiliyatli yoki u bu kasbga qobiliyati sustroq deb mulohaza 
qiladilar[2, 253]. 

XULOSA 
Insonning mehnat faoliyatida vaqtida uning turli isteʼdod va qobiliyatlari ham ifodalanadiki, 

bu tafovut fan, texnika, sanʼat, ijtimoiy-siyosiy va umuman barcha sohalarda namoyon boʻladi. Baʼzi 
kishilarning mehnati, ayniqsa, samarali, tezkor va muvaffaqiyatli, baʼzilarning aksincha, unumsiz va 
sifatsiz boʻlib, ijodiy, ilmiy namunalarini koʻrsata olmaydi. Bu esa har bir oʻquvchining alohida 
dunyosi va xususiyatini alohida nobatga olishni anglatadi.  

Yosh avlod tarbiyasida har bir pedagog-oʻqituvchi zimmasiga bugungi kun talabidan kelib 
chiqib, toʻlaqonli saviyada oʻquv va dars jarayonini tashkil etish vazifasini yuklaydi.  

Eskicha qarash, mazmunan sayoz, aniqlikdan chetlashgan, oʻz ahamiyati va ilmiylik 
darajasi susaygan maʼlumotlar bilan ishlash va uni oʻquvchilarga yetkazishga chek qoʻyiladigan 
vaqt allaqachon kelganini biz pedagoglar tushunib yetishimiz zarur. Shaxsiy masʼuliyat, 
talabchanlik, xorijiy tillar egallash, doimiy va yuqori darajada boʻlishi lozim. Shundagina yurt 
kelajagi, millat poydevori boʻlgan yoshlar ishonchli qoʻllarda ekanligi belgilanadi.  

